
विषय: भारतीय जल क्षेत्र में प्रवेश या प्रचालन न करने वाले चार्टड विदेशी ध्‍वजांकित जलयानों के लिए भारतीय वाणिज्यिक पोत परिवहन अधिनियम, 1958  की धारा 406 के तहत लाइसेंस की आवश्‍यकता से छूट प्रदान करना। 
वाणिज्यिक पोत परिवहन अधिनियम, 1958  (1958 का 44) की धारा 406 द्वारा प्रदत्त शक्तियों का प्रयोग करते हुए केन्‍द्र सरकार एतद्द्वारा चार्टड विदेशी ध्‍वजांकित जलयानों को लाइसेंस प्राप्‍त करने की आवश्‍यकता से छूट प्रदान करती है, बशर्तें है कि ये जलयान भारतीय जल क्षेत्र में प्रवेश अथवा प्रचालन नहीं करते हों। 
1. लघु शीर्षक एवं प्रारंभ: 
1.1 	इस अधिसूचना को चार्टड विदेशी ध्‍वजांकित जलयानों के लिए लाइसेंस की आवश्‍यकता से छूट अधिसूचना, 2024 कहा जाएगा। 
1.2 	यह शासकीय राजपत्र में अपने प्रकाशन की तारीख से प्रवृत्त होगी। 
2. परिभाषाएं: 
2.1	 “अधिनियम” का अभिप्राय वाणिज्यिक पोत परिवहन अधिनियम, 1958 (1958 का  44) से है।  
2.2 	“विदेशी ध्‍वजांकित जलयान” का अभिप्राय भारत के अलावा किसी अन्‍य देश के ध्‍वज के तहत पंजीकृत कोई पोत से है। 
2.3 	“भारतीय जल” का अभिप्राय राज्‍य क्षेत्रीय सागर खंड, महाद्वीपीय मग्‍नतट भूमि, अनन्‍य आर्थिक क्षेत्र और अन्‍य सामुद्रिक क्षेत्र अधिनियम, 1976 (1976 का 80) के तहत यथा परिभाषित भारत के प्रादेशिक जल क्षेत्र, अनन्‍य आर्थिक क्षेत्र और अन्‍य सामुद्रिक क्षेत्र से है।
2.4 	“भारतीय संस्‍था द्वारा चार्टड” का अभिप्राय किसी भारतीय कंपनी अथवा व्‍यक्ति द्वारा किसी विदेशी ध्‍वजांकित जलयान को पट्टे पर अथवा किराए पर लेने हेतु की गई किसी संविदात्‍मक व्‍यवस्‍था से है। 
(क) 	भारतीय नागरिक; या 
(ख) 	केन्‍द्रीय अथवा राज्‍य अधिनियम द्वारा या उसके अंतर्गत स्‍थापित कोई कंपनी या निकाय जिसका व्‍यापार करने का मूल स्‍थान भारत में है; अथवा 
(ग) 	सहकारी सोसाइटी अधिनियम, 1912 (1912 का 2), अथवा किसी राज्‍य में तत्‍समय लागू सहकारी समितियों से संबंधित किसी अन्‍य कानून के अंतर्गत पंजीकृत अथवा पंजीकृत के लिए मानी गई सहकारी समिति। 


3. लाइ‍सेंस की आवश्‍यकता से छूट: 
3.1 	अधिनियम की धारा 406 में दी गई किसी भी बात के बावजूद, आवश्‍यकता से भारतीय संस्‍थाओं द्वारा चार्टड विदेशी ध्‍वजांकित जलयानों को एतद्द्वारा अधिनियम के तहत लाइसेंस प्राप्‍त करने की आवश्‍यकता से छूट प्रदान की जाती है बशर्ते है कि ये जलयान चार्टड अवधि के दौरान भारतीय जल में प्रवेश अथवा प्रचालन नहीं करते।  
3.2 	यथा उपर्युक्‍त अनुबंधित छूट के बावजूद, अनन्‍य आर्थिक ज़ोन के अधिकार क्षेत्र से बाहर प्रचालन करने वाली कोई भारतीय संस्‍था अपने विकल्‍प के आधार पर मौजूदा नियमों के अनुसार लाइसेंस प्राप्‍त कर सकती है। 
4. छूट की शर्तें: 
4.1 	यह छूट केवल तभी लागू होगी जब विदेशी ध्‍वजांकित जलयान किसी भारतीय संस्‍था द्वारा चार्टड किए गए हों और संपूर्ण चार्टड अवधि के दौरान अनिवार्यत: भारतीय जल से बाहर प्रचालनरत हों। 
4.2 	इस छूट के तहत विदेशी ध्‍वजांकित जलयानों को चार्टड करने वाली भारतीय कंपनियों को जलयान के प्रचालनों का विस्‍तृत रिकॉर्ड रखना होगा और इसकी तिमाही रिपोर्ट नौवहन महानिदेशालय, पत्तन, पोत परिवहन और जलमार्ग मंत्रालय को प्रस्‍तुत करनी होगी।  
4.3 	चार्टड करने वाली कंपनियों को यह सुनिश्चित करना होगा कि छूट प्राप्‍त जलयान सभी संगत अंतर्राष्‍ट्रीय समुद्री कानूनों और विनियमों का पालन करें।
4.4 	इसमें निर्दिष्‍ट शर्तों में किसी भी प्रकार के उल्‍लघंन के परिणामस्‍वरूप छूट तत्‍काल समाप्‍त कर दी जाएगी और अधिनियम के तहत दंड अधिरोपित किया जाएगा। 
5. मॉनीटरिंग एवं अनुपालन: 
5.1 	इस अधिसूचना की निबंधन के अनुपालन को सुनिश्चित करने के लिए नौवहन महानिदेशालय मॉनीटरिंग प्रणाली को कार्यान्वित करेगा। 
5.2 	मंत्रालय के पास, राष्‍ट्रीय सुरक्षा और समुद्री संरक्षा के हित में आवश्‍यक समझे जाने पर इस छूट की शर्तों की समीक्षा और संशोधन करने का अधिकार है। 
6. निरसन एवं व्‍यावृति:  
6.1 	इस अधिसूचना के साथ संगत न होने वाले किसी भी पूर्व आदेश तथा अधिसूचनाओं को एतद्द्वारा निरसित किया जाता है। 
6.2 	ऐसे निरसन के बावजूद, उक्‍त आदेशों अथवा अधिसूचनाओं के तहत किया गया कोई भी कार्य अथवा की गई कोई भी कार्रवाई को इस अधिसूचना के तहत किया गया माना जाएगा।  
*****
